
Ilungelo lokukhuphela lifunjethwe  Phendla 

 
 

 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
IMITLOMELO:  80 
 
ISIKHATHI:  ama-iri ama-2 
 
 
 
 
 
 
 

Iphepheli linamakhasi ali-13.

GRAAD 12 

ISINDEBELE ILIMI LOKUTHOMA LOKUNGEZELELA (FAL) 
 

IPHEPHA LOKUTHOMA (P1) 
 

FEBHERBARI/MATJHI 2014 
 

 

NATIONAL 
SENIOR CERTIFICATE 

IGREYIDI 12 



IsiNdebele iLimi lokuThoma lokuNgezelela (FAL)/P1 2 DBE/Febherbari–Matjhi 2014 
 NSC 

Ilungelo lokukhuphela lifunjethwe  Phendla 

 
 
YELELA   
 
1. Iphepheli LINEENGABA EZINTATHU:  ISIGABA A, B, kanye NESIGABA-C.   
 
 ISIGABA A: 

ISIGABA B: 
ISIGABA C: 

Ukufunda nokuzwisisa (30) 
Ukurhunyeza (10) 
Ihlelo nokusetjenziswa kwelimi (40) 

  

 
2. 
 
3. 
 
4. 
 
5. 
 
6. 

Phendula YOKE imibuzo. 
 
Funda YOKE imiyalo onikelwe yona ngokuyelela okukhulu. 
 
Thoma isigaba ESINYE NESINYE ekhasini ELITJHA. 
 
Thalela ngemva kokuphendula imibuzo yesigaba ngasinye. 
 
Tlola iinomboro zemibuzo njengombana zinjalo ephepheni lemibuzo. 

  

 
7. 
 
8. 
 
9. 

Tjhiya umuda owodwa ngemva kwaleyo naleyo pendulo. 
 
Tlola kuhle ngesandla esibonakalako. 
 
Peleda amagama ngendlela efaneleko bewutlole nemitjho ezwakalako. 

  

 
10. Isikhathi esiphakanyisiweko sokuphendula isigaba ngasinye:   
 
 ISIGABA A: 

ISIGABA B: 
ISIGABA C: 

Pheze imizuzu ema-40 
Pheze imizuzu ema-35 
Pheze imizuzu ema-45 

  

 
 
 
 
 
 
 
 
 
 
 
 
 
 
 
 
 
 
 
 
 



IsiNdebele iLimi lokuThoma lokuNgezelela (FAL)/P1 3 DBE/Febherbari–Matjhi 2014 
 NSC 

Ilungelo lokukhuphela lifunjethwe  Phendla 

 
 
ISIGABA A:  UKUFUNDA NOKUZWISISA 
 
UMBUZO 1 

  

 
Phendula UMBUZO 1.1 kanye NOMBUZO 1.2.   
 
1.1 Funda itheksti engenzasi bese uphendula imibuzo elandelako.   
 
 INARHA YESEWULA AFRIKA ILINGA NGAMANDLA KEZEFUNDO 

 
Iminyaka elitjhumi nambili yoke umfundi asesikolweni, likhambo elide khulu 
epilweni. Kuba lithabo kumfundi, ebabelethini, kibotitjhere, kurhulumende 
nesitjhabeni lokha umfundi nasele aphumelele. Nakukhulunywa ngesilodlhelo 
sepilo njalo nje kuthiwa yifundo. Urhulumende weSewula Afrika, ulinga 
ngamandla ukuthuthukisa ifundo yenarha. Umnqopho wakhe kukobana woke 
umuntu okungasenani akwazi ukutlola nokufunda. Urhulumende ufaka 
isandla efundweni yamabanga aphasi, aphezulu nefundweni yamazinga 
aphakamileko. Ukuqinisekisa bona amazinga wefundo woke 
ayatlhogonyelwa, urhulumende ube wafaka babili abongqongqotjhe 
emNyangweni wezeFundo. UKosikazi Angie Motshekga utjheja ifundo 
esisekelo bese kuthi uNomzana Blade Nzimande atjheje yamazinga 
aphakamileko. 
 
Iincwadi zokufunda eenkolweni zithunyelwa ungakathomi umnyaka omutjha. 
Lokhu umNyango wezeFundo ukwenzela bona ngelanga lokuthoma 
nakuvulwa iinkolo kufundwe. UNgqongqotjhe weFundo siSekelo umma u-
Angie Motshekga, wethula isimemezelo esitjhabeni qobe mnyaka bona 
imiphumela yeGreyidi letjhumi nambili kufanele ithuthuke kangangani. 
Ngomnyaka we-2012 wamemezela bona kufanele imiphumela yabafundi 
beGreyidi letjhumi nambili ibe maphesende ama-70. Woke umuntu enarheni 
wakuthabela lokhu, kwalingwa bona lesisimemezelo sibe yipumelelo. 
 
Urhulumende weSewula Afrika ulinga ngamandla bona abafundi baphumelele 
kuhle ngitjho neemfundweni zeemBalo neSayensi. Lokhu kungombana 
kunokutlhayela okukhulu kwamakghono analeziimfundo. Urhulumende ube 
watlama nejima lokuthuthukisa iimfundwezi eenkolweni. Kuneenkolo 
urhulumende azithumele abotitjhere ababuya kezinye iinarha abaneemfundo 
zeSayensi neemBalo. 
 
Abotitjhere bayidlalile indimabo. Ngomnyaka we-2012 bebafundisa 
nangeempelaveke. Abanye bebavuka ekuseni ngesamarimarima 
bayokufundisa isikolo singakangeni. Nakuphela isikhathi sesikolo ntambama 
abafundi beGreyidi letjhumi nambili bebasala godu ukuze bafundiswe. 
Bekutjhejwa khulu khulu iimfundo ezibadosisa emhlweni nabaneentjhijilo kizo. 
Ngesikhathi samaholideyi abotitjhere beGreyidi letjhumi nambili bebangahlali 
emakhaya, bebaragela phambili nokufundisa. Iinkolo ezinye beziba 
neempelaveke lapha kulalwa khona eenkolweni. Bekufundwa ubusuku 
nemini, nalapho abotitjhere bebasiza abafundi ngaphandle kokubhadelwa. 

 Abazali bayayisikimela ifundo yabantwababo, kungakho lokha nakuvela 

indaba edanisako yokutlhayela kweencwadi eLimpopo balinga ngamandla 
ukukhulumisana norhulumende bona kutholakale isisombululo msinyana. 
Abazali bebasayina iincwadi lapha bazibophelela khona bona abafundi 
bazokubatjheja emakhaya bona bayafunda, abalovi begodu babavumele 
nokuza nakuneemfundo zepelaveke, zekuseni nezangesikhathi samaholideyi. 
 
Iinkolo ezinye ziyazikhandla zifune abasekeli ngeemali. Imali etholakalako 
yenza umnyanya wabafundi beGreyidi letjhumi nambili lapho bakhuthazwa 
khona bona bangaphumelela njani. Kumenywa abafundi esele baphumelele 
epilweni khulu khulu labo ebebafunda kizo iinkolwezi, kubuye kumenywe 
neenkhulumi ezibakhuthazako bona baqinisele. 
 
Abafundi nabo abakazibeki phasi bayikhuthalele ifundwabo. Basebenza 
ngokuzikhandla nabafika eGreyidini letjhumi nambili. Abanengi abasayiqali 
imitlhago yemakhabo, bayafunda ukuze bazikhuphe kiyo. Amathuba abafundi 
ebangazange bawafumane ngesikhathi sebandlululo urhulumende uyalinga 
bona bawafumane. UNgqongqotjhe weFundo yeZinga eliPhakemeko unikela 
ngemifundaze kilabo abafundi abadobha phasi nasele baphumelele iGreyidi 
letjhumi nambili. Imifundaze le ibanikela ngitjho namakarada wokuthenga 
ukudla eentolo ezithize bona baqotjhe ukatsu eziko. 
 
Yoke imizamo nokuzikhandla kwabantu kubonakele nakwethulwa imiphumela 
yeGreyidi letjhumi nambili emnyakeni we-2012. Isifunda seGauteng kube 
ngiso esiphuma phambili kezefundo. IGauteng ayithomi ukuba sifunda 
esidosa phambili, kazi nangomnyaka odlulileko we-2011 kwaba ngiso isifunda 
esidosa phambili. ILimpopo nayo azange izibeke phasi, kube sifunda esibe 
nabafundi ababili abadose phambili eemfundweni zeSayensi. 
 
Umfundi wokuthoma nguNgoanapedi Maadikghetho Komane obekafunda 
esikolweni samabanga aphezulu iGlen Cowie. Isokana ebelizimisele 
ukuyokufundela ubudorhodere eYunivesithi yeKapa lona libe mfundi wesibili. 
Lithe 'Ngathoma ukufunda umnyaka usathoma, ngaba nomnqopho 
nokukhuthazeka bona ngiyithole lemiphumela'. Lomfundi nguMadimetja 
Kamogelo Mamasela. Lokhu kubakhuthaze khulu abafundi abafunda iGreyidi 
letjhumi nambili kilomnyaka ophezulu. 
 

[Ithethwe ku-Inthanethi yatjhugulelwa esiNdebeleni] 

  

 
 1.1.1 Ukuya ngetheksti engehla le ngibaphi abantu ababili emphakathini 

ababandakanyeka ekuphumeleleni komfundi eemfundweni zakhe? 
  

(2) 
 
 1.1.2 Ukuya ngetheksti engehla le ngikuphi okwenziwe ngurhulumende 

ukwenzela bona iinkolo zingeze zaladelwa ekufundiseni 
abantwana? Hlathulula ngephuzu ELILODWA. 

  
 
(2) 

 
 1.1.3 Kubayini urhulumende aqale khulu ipumelelo eemfundweni 

zeSayensi neemBalo? 
  

(1) 
 
 1.1.4 Ingabe uKamogelo Mamasela uyokufunda kiyiphi iYunivesithi?  (1) 

 1.1.5 Ngikuphi okwenziwa botitjhere ukuqinisekisa bona abafundi 

bagcina baphumelele? Tlola amaphuzu AMABILI. 
  

(2) 
 
 1.1.6 Tlola amabizelo AMABILI owaziko (angekho ethekstini), 

atlhayelako eSewula Afrika adinga iimfundo zeSayensi neemBalo? 
  

(2) 
 
 1.1.7 Ngokuzwisisa kwakho itheksti, ngimiphi imizamo EMIBILI eyenziwa 

ngurhulumende ukuqinisekisa bona abafundi baziphumelela kuhle 
iimfundo zeemBalo neSayensi. 

  
 
(2) 

 
 1.1.8 Ingabe isimemezelo sikaNgqongqotjhe weFundo siSekelo 

sokobana ulindele bona abafundi baphumelele ngesilinganiso 
esithileko samaphesende, sibasiza ngani abafundi? 

  
 
(2) 

 
 1.1.9 Ingabe kuqakatheke ngani bona abazali bazibandakanye 

efundweni yabantwababo? Hlathulula ngamaphuzu AMABILI. 
  

(2) 
 
 1.1.10 Ucabanga bona LIQINISO nanyana AKUSILO IQINISO bona 

amakhgono aneemfundo zeemBalo neSayensi ayatlhayela? 
Sekela ipendulwakho.  

  
 
(2) 

 
 1.1.11 Ingabe ukwenza umnyanya ubize iinkhulumi ezikhuthazako, 

(ukufaka hlangana nabafundi esele baphumelele epilweni) 
kuyabasiza abafundi bona baphumelele eemfundweni zabo na?  

  
 
(2) 

 
1.2 Qalisisa isithombe esingenzasi bese uphendula imibuzo elandelako.   
 
 

 

  



IsiNdebele iLimi lokuThoma lokuNgezelela (FAL)/P1 6 DBE/Febherbari–Matjhi 2014 
 NSC 

Ilungelo lokukhuphela lifunjethwe  Phendla 

 
 
 1.2.1 

 
 
1.2.2 

Hlathulula ngephuzu ELILODWA bona umma osesithombeni 
wenzani? 
 
Ngikuphi okukhombisa bona abantu abasesithombeni 
banobudlelwano obuhle. 

  
(1) 
 
 
(1) 

 
 1.2.3 Khetha ipendulo enembako kezilandelako. 

 
Isisetjenziswa esiphethwe ngumma osesithombeni sisetjenziselwa 
ukwenza siphi isiselo? 

  

 
  A 

B 
C 
D 

Ijuzi nekofi. 
Ikofi netiye. 
Ijuzi netiye.  
Ijuzi namanzi. 

  
 
 
(2) 

 
 1.2.4 

 
1.2.5 

Phawula ngezinga lepilo labantu laba abasesithombeni esingehla. 
 
Bungaba yini ubungozi besisetjenziswa esiphethwe ngumma lo 
osesithombeni nasisetjenziswa bantwana? 

 (2) 
 
 
(2) 

 
 1.2.6 Abantwana abafana nalaba abasesithombeni baraga kuhle 

epilweni neemfundweni. UYAVUMA? Sekela ipendulwakho 
ngamaphuzu AMABILI. 

  
 
(2) 

 
IMITLOMELO YESIGABA A:  30 

ISIGABA B:  UKURHUNYEZA 
 
UMBUZO 2 

  

 
Fundisisa itheksti engenzasi bese uyayirhunyeza ngamaphuzu amayelana 
nokupheliswa kwemali yesondlo sabantwana. 

  

 
IMIYALO: 
 

  

1. 
 
2. 
3. 
4. 
5. 
 
6. 

Ngamagama aphakathi kwama-50 ukuya kwama-60, rhunyeza uveze amaphuzu 
ali-7 mayelana nabonobangela bokupheliswa kwemali yesondlo sabantwana. 
Nombora imitjhwakho kusukela kowoku-1 bekufike kewe-7. 
Umutjho ngamunye owutlolako awube nomqondo owodwa. 
Tlola ngelimi elitsengileko ngombana uzokwabelwa imitlomelo emi-3. 
Sebenzisa amagamakho ngendlela ongakghona ngayo ungabuyeleli utlole 
okusesirhunyezweni. 
Tlola inani lamagama owasebenzisileko ekupheleni kwesirhunyezo. 

  

 
AYIPHELISWE IMALI YESONDLO SABANTWANA 

 
Ngesikhathi uNomzana uThabo Mbeki asese nguMongameli weza nehlelo lokutjheja 
abantwana beSewula Afrika. Wavumelana nepalamende bona abantwana abamasana 
ababonelelwe ngemali ezobarhelebha nabasakhulako.  
 
Namhlanje imali le seyibizwa ngemali yedini. Ababelethi abanengi abayisebenzisi 
ngendlela efaneleko. Inyanga nenyanga bayayirhola kodwana ufumane umntwana 
angathengelwa izambatho nokudla begodu abe angasiwa nekulisa. ULorenzo 
oneminyaka eli-12 ohlala eTyriville e-Uitenhage uthi, 'Umma njalo nje ukhamba 
ngelanga asirholela ngalo imalethu yesondlo, abuye ngakusasa. Imali enengi uyiqeda 
etjwaleni, thina silale ngendlala.' Lokhu kuvele ephephandabeni i-The Herald. 
 
Imali le iletha ukulwa emindenini. Ababelethi bomntwana bangahlongakala kusuka 
elikhulu ithuli kubangwa bona ngubani ozomrholela umntwana loyo. Mihla namalanga 
ufumana imindeni izele ema-ofisini wezehlalakuhle nemapholiseni bazokubika 
ngemilandu yokutlhorisana. 
 
Ukurholwa kwemali yesondlo kubanga nobuvila emphakathini weSewula Afrika. 
Ababelethi abanengi abasazitshwenyi ngokuyokufuna umsebenzi sebahlalele yona 
imadlana le. Abanye ngebanga lokobana bayirhola bangakayisebenzeli sebaphenduke 
amakhobonga wokudlala amakarada namadayisi. Izinga lokubeletha likhuphuke khulu 
ngebanga lesondlwesi. Ufunyana umntazana araga babili abentwana abancani ngapha 
sele asidisi. Lokhu kungezelela inani labantu abasenarheni yekhethu, okungaziwako 
bona umbuso usazokukghona ukubabonelela na? 
 
Iinsebenzi zombuso  ziyayeba imali le zithenge izindlu neenkoloyi zakanokutjho ukube  
abantu abayitlhogako nabafanele bayirhole bayalamba. Zizodwa iinsebenzi zombuso 
ezirholela abentwana esele kukade bahlongakala. Ababasuli eencwadini zombuso, 
baragela phambili nokuthatha imali ebeyirholwa bantwanabo. 

Umbuso uloba imali enengi khulu ngebanga lesondlwesi. Njalo emva kweminyaka 
ethize kutjhugululwa amahlelo wokurhola imali le. 
 
Sikhuluma nje sekutjhugululwe kabili amakarada womrholo lo. Koke lokhu kudla 
esikhwameni sikarhulumende. Ukupheliswa kwemali yesondlwesi kungaba 
sisombululo. 
 

[Ithethwe ku-Inthanethi yatjhugulelwa esiNdebeleni] 

  

 
IMITLOMELO YESIGABA B:  10 

ISIGABA C:  IHLELO NOKUSETJENZISWA KWELIMI   
 
UMBUZO 3 
 
Qalisisa isikhangiso esingenzasi bese uphendula imibuzo elandelako. 

  

 

 

  

 
3.1 Tlola umbandela OWODWA osesikhangisweni.  (1) 
 
3.2 Tlola umutjho osesikhangisweni onelimi lokudlelezela.  (1) 
 
3.3 Buyelela utlole umutjho olandelako bese utlola amagama aphikisana nalawo 

athalelweko. 
 
Sela isiselo esimakhaza mpo. 

  
 
 
(2) 

 
3.4 Kubayini igama elithi 'Coca Cola' litlolwe ngokuhlukileko?  (1) 
 
3.5 Funda umutjho olandelako bese ukhetha ipendulo enembako. 

 
Okhangisako ngokusebenzisa amagama athi 'Pssscht' unqophe: 

  
 
 

 
 A 

B 
C 
D 

Ukwazisa abantu bona inephunga elimnandi. 
Ukurhalisa abantu ukuze badoseke, bagcine bayithengile. 
Ukuveza bona inokubaba okungakajayeleki. 
Ukuyelelisa bona nayitjhisako ibhodlelo layo liyaphuka. 

  
 
 
(1) 

3.6 Thatha isitjho esisesikhangisweni, uzakhele wakho umutjho ukhombise bona 

uyayazi ihlathululo yaso.  
  

(2) 
 
3.7 MBONO nanyana LIQINISO bona i-Coke isusa ukudinwa kwengqondo? 

Sekela ipendulwakho. 
  

(2) 
[10] 

 
UMBUZO 4 
 
Qalisisa ikhathuni engenzasi bese uphendula imibuzo elandelako. 

  

 

 

  

 
4.1 Tlola igama lesibandana esivele ekhathunini le?   (1) 
 
4.2 Abantu abatjhayela isikhwelo esisekhathunini ngebayiphi inarha? Sekela 

ipendulwakho ngephuzu ELILODWA.  
  

(2) 
 
4.3 Funda umutjho olandelako bese utlola igama elilodwa esikhundleni 

samagama athalelweko. 
 
Abantu abanengi babukela kamnandi iimbandana nazisendaweni lapha 
zivalelwa khona.  

  
 
 
 
(1) 

 
4.4 Umtjhayeli urarekile nakabona abantu beze ngobunengi bazokubukela 

iimbandana. 
 
Buyelela umutjho ongehla kuthi esikhundleni segama elithalelweko utlole 
isitjho. 

  
 
 
 
(2) 

4.5 Baphethe ini, begodu benzani ngalokho abakuphetheko laba abakhwele 

ngemuva?  
 
Khetha ipendulo eyodwa enembako kezilandelako: 

  
 
 
 

 
 A 

B 
C 
D 

Iincwadi, batlola ngalokhu ebakubonako. 
Iinswazi, bafuna ukubetha isibandanesi. 
Amakhemere, bathatha iinthombe. 
Amavuvuzela, bavuma ingoma. 

  
 
 
(2) 

 
4.6 Kuba yini iimbandana ezisekhathunini zibulawa ngobunengi kangaka 

eSewula Afrika?  
  

(2) 
[10] 

 
UMBUZO 5   
 
5.1 Funda itheksti engenzasi uyizwisise bese uphendula imibuzo elandelako.   
 
 Belafika ilanga ebekukade lilindelwe, uHlophani uyatjhada. BakwaDlambili 

namhlanje balobole ngamathokazi amahlanu. UNomzana Skhosana ufikile 
oyena mfundisi wakwaThubana. Abakhwenyana nabo sebabahlabisile. 
UHlophani muhle njengelanga. UNaNdimande ongunina likaHlophani uthabile 
ngetjhudu elehlele ubuphetjhani bakhe. Itafula lalaba abatjhadako likghatjiswe 
kuhle labekwa namarhalasi amahle. 
 
Abantu bebangangotjani nokudla bekwehla ngesiphundu. Abakhwenyana 
bebabahle badle ngeensudu ezinzima tshu. Kazi indoda kaHlophani 
uMadzela isebenza emNyangweni wezeFundo njengombana anguPhrofesa 
nje. Abomma bebatinazela ngendlini lapho kuphekelwa khona ukudla. 
Iintatanyiswa zidla ukudla okumnandi. Ngendlela bekuzele ngakho, abanye 
beze ngebhesi kilomtjhado. Iinkoloyi zeentatanyiswa bezitjhayelwa madoda. 

  

 
 5.1.1 Igama elithi 'irhalasi' elisesiqetjhaneni libolekwe kiliphi ilimi.  (1) 
 
 5.1.2 Emutjhweni olandelako yitjho bonyana igama elithalelweko 

lisikhekhe bani sekulumo.  
 
Abakhwenyani badle ukudla okumnandi.  

  
 
 
(1) 

 
 5.1.3 Tlola iinrhunyezo zamagama athalelweko emtjhweni olandelako:  

UNomzana Skhosana ufikile oyena mfundisi wakwaThubana. 
  

(2) 
 
 5.1.4 Tlola igama LINYE esikhundleni sebinzana lamagama athalelweko. 

Abomma bebatinazela ngendlini lapho kuphekelwa khona ukudla.  
  

(1) 
 
 5.1.5 Abantu bakwaDlambili balobole ngamathokazi. 

 
Buyelela umutjho ongehla bese esikhundleni sesithakazelo 
esithalelweko utlole isibongo.  

  
 
 
(1) 

 
 5.1.6 Yakha umutjho ngegama elithi 'indoda' elisesiqetjhaneni esingehla 

liveze umqondo wokunyaza.  
  

(2) 

 5.1.7 Buyelela utlole umutjho olandelako kodwana esikhundleni 

sesifaniso usebenzise isingathekiso. 
 
UHlophani muhle njengelanga. 

  
 
 
(2) 

 
 5.1.8 Abafazi ngibo bodwa okumele bazokupheka emtjhadweni. 

 
Ingabe libandlululo lamhlobo bani elisemtjhweni ongehla lo? 
Sekela ipendulwakho ngephuzu ELILODWA. 

  
 
 
(2) 

 
 5.1.9 Amadoda atjhayela kuhle begodu awazenzi iingozi zendlela. 

 
Emutjhweni ongehla kunobuhlangothi. UYAVUMA? Sekela 
ipendulwakho. 

  
 
 
(2) 

 
5.2 Qalisisa isithombe esingenzasi bese uphendula imibuzo elandelako.   
 
 

 

  

 
 5.2.1 Buyelela utlole umutjho olandelako bese unciphisa igama 

elithalelweko. 
 
Umfundi uvule incwadi yakhe.  

  
 
 
(1) 

 
 5.2.2 Ikumba lapho kufundela khona abafundi kuthiwa:   
 
  A 

B 
C 
D 

Yiphunyana. 
Lilawu. 
Yi-ofisi. 
Yitlasi. 

  
 
 
(1) 

Ilungelo lokukhuphela lifunjethwe 

 
 
 5.2.3 Buyelela utlole umutjho olandelako kuthi esikhundleni samagama 

athalelweko utlole isitjho. 
 
Umfundi gade alala anande avuka ebusuku. 

  
 
 
(2) 

 
 5.2.4 Funda umutjho olandelako bese uphendula umbuzo. 

 
Bantwana babantazana kuphela abalalako esikolweni. 
 
Ingabe umutjho ongehla unobuhlangothi? Sekela ipendulwakho 
ngephuzu ELILODWA. 

  
 
 
 
 
(2) 

IMITLOMELO YESIGABA C: 

INANI LOKE: 
 40 

80 
 


	ISINDEBELE ILIMI LOKUTHOMA LOKUNGEZELELA (FAL)
	FEBHERBARI/MATJHI 2014
	NATIONAL
	SENIOR CERTIFICATE
	IGREYIDI 12
	GRAAD 12

